
Grænt letur = nýr texti 
Rautt letur = Texti fellur brott 
Svart letur = Óbreyttur texti 

Þingskjal nr. __ 

Flytjandi stjórn LH 
 

Lagt fyrir ________________________________ 

Tillaga 
65. Landsþing Landssambands hestamannafélaga, haldið í Hveragerði 30. og 31. október 2026, samþykkir 
eftirfarandi eftirfarandi breytingar á lögum LH (stafliðir a-d). 
 

a. Breytingartillaga við gr. 1.2 Tilgangur og markmið 
 
LH er æðsti aðili hestaíþrótta á Íslandi. Auk hefðbundinnar keppni, æfinga og þjálfunar til líkamlegrar 

heilsuræktar, samanber lög ÍSÍ, er hlutverk LH í meginatriðum: 

● að stuðla að, styðja og efla hefðbundna almenna ástundum, keppni, æfingar og þjálfun hesta og 
líkamlega þjálfun, heilsurækt og menntun knapa þeirra í samræmi við lög þessi og lög ÍSÍ. Skal 
velferð hestsins ávallt höfð í forgrunni við alla almenna ástundun og í öllum hestaíþróttum; 

● að hafa yfirstjórn mála sem varða hestaíþróttir; 

● að vinna að eflingu hestaíþrótta í landinu; 

● að sinna hagsmunamálum sem tengjast hestaíþróttum svo sem á sviði ræktunarmála, tamninga, 
samgöngu- og ferðamála, og landnýtinga- og umhverfismála; 

● að hafa yfirstjórn og vinna að eflingu hestamennsku m.a. með fræðslu, útbreiðslu- og 
kynningarstarfsemi; 

● að vera málsvari hestamanna jafnt innanlands sem erlendis; 

● að eiga samstarf við önnur samtök er sinna hagsmunamálum hestamanna, svo sem á sviði 
ræktunarmála, tamninga, samgöngumála, ferðamála, landnýtingar og umhverfismála á vegum 
ríkis og sveitarfélaga; 

● að koma fram gagnvart opinberum aðilum; 

● að vinna að stofnun nýrra sérráða og starfshópa; 

● að sjá um að til staðar séu nauðsynlegar reglur um keppni í hestaíþróttum;  

● að halda utan um menntun, löggildingu, endurmenntun og úthlutun dómara;  

● að ráðstafa landsmótum og staðfesta met; 

● að vera fulltrúi hestaíþrótta gagnvart erlendum aðilum og sjá um að reglur varðandi greinina séu 
í samræmi við alþjóðareglur þar sem það á við. 

 

LH starfar að öllu leyti sjálfstætt og er hlutlaust varðandi stjórnmál og trúarbrögð. LH skal gæta jafnræðis 

og jafnréttis. Skulu allir vera jafnir fyrir lögum og reglugerðum LH og njóta réttinda án tillits til kynferðis, 

kynhneigðar, trúarbragða, skoðana, þjóðernisuppruna, kynþáttar, litarháttar, efnahags, ætternis og stöðu 

að öðru leyti. 

LH skal gæta samræmis við reglur og ákvarðanir ÍSÍ og FEIF. Lög, reglur og ákvarðanir LH eru bindandi 

fyrir alla félagsmenn LH, svo sem keppendur, dómara, þjálfara, forystumenn og aðra þá sem starfa innan 

vébanda aðildarfélaga LH. 

Velferð hestsins skal ávallt höfð að leiðarljósi og vera grundvallarsjónarmið í allri starfsemi, 

ákvörðunartöku og reglusetningu á vegum LH. 

b. Breytingartillaga við gr. 4.2 Landsþing 
 
Landsþing fer með æðsta vald í málefnum LH.  

Landsþing skal haldið annað hvert ár í  á tímabilinu 15. október- eða til 30. nóvembermánuði. Skal boða 

það á sannanlegan hátt með minnst 8 vikna fyrirvara. Málefni sem sambandsaðilar óska að tekin verði 

fyrir á þinginu, skulu tilkynnt stjórn LH minnst 4 vikum fyrir þingið. Þá skal stjórn LH tilkynna 

sambandsaðilum dagskrá þingsins ásamt tillögum og lagabreytingum sem borist hafa í síðasta lagi 2 

vikum fyrir þingið.  

[...] 

Reglur LH um íþróttakeppni (Í) og Almennar reglur um keppni (A) byggja á alþjóðareglum FEIF, sem LH er 

aðili að. Allar breytingartillögur á reglum LH um íþróttakeppni og Almennum reglum um keppni skulu 

skoðaðar sem ályktunartillögur til landsþings (þó eru undanskildar þær greinar sem merktar eru sem 

íslenskar sérreglur). Þær ályktunartillögur sem samþykktar eru á landsþingi, skulu bornar upp af 

fulltrúum LH á næsta reglulega ársþingi FEIF.  

Allar breytingartillögur á keppnisreglum skulu berast keppnisnefnd LH og laganefnd LH eigi síðar en 15. 

september á landsþingsári. Til keppnisreglna teljast (A) Almennar reglur um keppni, (Í) Reglur um 

íþróttakeppni, (GK) Reglur um gæðingakeppni, (GL) Reglur um gæðingalist, (FY) Reglur um fimikeppni í 

yngri flokkum, (H) Reglur um hindrunarstökk í yngri flokkum. Tillögurnar skulu sendar skrifstofu LH sem 

aftur kemur þeim á viðkomandi nefndir og bókar móttökudag þeirra. Keppnisnefnd og laganefnd skulu 

fara yfir tillögurnar, kosti þeirra og galla og veita umsögn sína um þær, séu þær þingtækar. Skal sú 

umsögn fylgja tillögunum inn á landsþing. Við meðferð tillagnanna afla nefndirnar sér þeirra upplýsinga 

sem þarf, kalla til aðila og veita síðan vandaða umsögn um tillöguna. 

c. Breytingartillaga við gr. 4.3 Atkvæðisréttur á landsþingi, 4. mgr. 
 

Auk kjörinna fulltrúa eiga rétt á þingsetu og hafa málfrelsi og tillögurétt: 

● Stjórn LH, varastjórn, framkvæmdastjóri og endurskoðandi  

● Forseti og framkvæmdastjórn ÍSÍ 

● Fulltrúi héraðssambanda/íþróttabandalaga 

● Formaður/fulltrúi nefnda LH 

● Formaður/fulltrúi Gæðingadómarafélags Landssambands hestamannafélaga og 
Hestaíþróttadómarafélags Íslands 

● Formaður/fulltrúi Járningamannafélags Íslands 

● Formaður/fulltrúi Félags tamningamanna 

Auk þess getur stjórn LH boðið öðrum aðilum þingsetu ef hún telur ástæðu til. 

Tillögurétt hafa:  

● Stjórn LH, varastjórn, framkvæmdastjóri og endurskoðandi  

● Stjórnir aðildarfélaga 

● Forseti og framkvæmdastjórn ÍSÍ 

● Fulltrúi héraðssambanda/íþróttabandalaga 

● Formaður/fulltrúi nefnda Nefndir LH 

● Formaður/fulltrúi Gæðingadómarafélags Landssambands hestamannafélaga og 
Hestaíþróttadómarafélags Íslands 

● Formaður/fulltrúi Járningamannafélags Íslands 

● Formaður/fulltrúi Félags tamningamanna 

 

d. Breytingartillaga við gr. 4.4 Dagskrá þingsins 

• Þingsetning 

• Kosinn þingforseti, varaþingforseti, þingritari og varaþingritari 

• Kjör þingnefnda: 

o Fjárhagsnefnd (fimm menn) 

o Allsherjarnefnd (fimm menn) 

o Æskulýðsnefnd (fimm menn) 

o Keppnisnefnd (fimm menn) 

o Kynbótanefnd (fimm menn) 

o Ferða-og umhverfisnefnd (fimm menn) 

o Aðrar nefndir skv. ákvörðun þingsins. 

• Lögð fram skýrsla stjórnar 

• Lagðir fram reikningar sambandsins til samþykktar. Skulu reikningarnir settir upp og skoðaðir af 
löggiltum endurskoðanda. Þá skal á landsþingi gerð grein fyrir rekstri fyrstu 8 - 9 mánuði ársins, 
sem er að líða. 

• Gjaldkeri leggur fram fjárhagsáætlun til tveggja ára 

• Lagðir fram til kynningar skoðaðir reikningar LM ehf. og gerð grein fyrir rekstri fyrstu 8 - 9 mánuði 
ársins, sem er að líða. 

• Lagðir fram til kynningar skoðaðir reikningar Skógarhóla ehf. og gerð grein fyrir rekstri fyrstu 8 - 9 
mánuði ársins, sem er að líða. 

• Lagðar fram tillögur og mál sem borist hafa og lögð verða fyrir þingið, vísað til þingnefnda 

• Þinghlé, þingnefndir starfa 

• Þingnefndir skila störfum, umræður um framlögð mál og atkvæðagreiðsla 

• Kosning stjórnar, varastjórnar og löggilts endurskoðanda 

• Kosning fulltrúa á íþróttaþing ÍSÍ, eða borin fram tillaga um að vísa til stjórnar vali á fulltrúum á 
íþróttaþing (með samþykki 4/5 þingfulltrúa) 

• Önnur mál 

• Þingfundargerð lesin og staðfest, eða þingforseta og riturum falin frágangur hennar 

• Þingslit 

 

Greinargerð 
 
Um breytingartillögu a:  
Í nýrri stefnu LH fyrir árin 2026-2030 kemur fram sem árangursviðmið að bæta þurfi grein um 
velferðamál í lög LH. Því er setningin tekin út úr punkti 1 og gerð ítarlegri og færð aftast í greinina um 
tilgang og markmið LH til að gefa henni meira vægi. 
 
Um breytingartillögu b:  
Lagt er til að landsþing skuli halda eigi fyrr en 15. október í beinum tengslum við að einnig er lagt til að 
frestur til að leggja inn breytingar á keppnisreglum er færður til 15. september en var 1. september. 
Ástæða þessa er að 1. september þykir óheppileg tímasetning til að leggja inn tillögur, félagsmenn eru 
flestir með hugann við annað í lok sumars. 
 
Til áréttingar er bætt við innan sviga ákvæði um að Landsþing geti breytt þeim reglum sem merktar eru 
sem íslenskar sérreglur, þó þær séu í köflum sem heyra undir FEIF. 
 
Einnig til áréttingar eru taldar upp þær reglugerðir sem teljast til keppnisreglna og hafa tillögfrestinn 1. 
september. 
 
Um breytingartillögu c: 
Lagt er til að tillögurétt á Landsþingi hafi aðeins stjórnir hestamannafélaga (og aðrir sem áður eru taldir 
upp) en ekki þingfulltrúar sem einstaklingar. Góðar tillögur fá alltaf brautargengi innan hestamannafélaga 
og því er ekki talin ástæða til að einstaklingar geti komið með þær tillögur inn á þing sem félögin telja 
ekki ástæðu til að leggja fram. 
 
Um breytingartillögu d: 
Lagt er til að kynbótanefnd verði ekki skyldunefnd á Landsþingi, enda fátítt að tillögur séu lagðar fyrir 
Landsþing sem fjalla um hrossarækt eða kynbætur. Eftir sem áður hefur þingið heimild til að skipa þær 
nefndir sem ástæða þykir til hverju sinni. 
 
 
 
  


